
ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
       
	 1. ՀՀ բնապահպանության և ընդերքի տեսչական մարմին

	20.04.2022 թ.

	
	N 01/006/8/1434-2022

	ՀՀ բնապահպանության և ընդերքի տեսչական մարմինը «Հայաստանի Հանրապետության ընդերքի մասին օրենսգրքում լրացում կատարելու մասին» և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի (Նախագծեր) վերաբերյալ ներկայացրել է հետևյալ առաջարկությունները.
1) առաջարկվում է հստակեցնել «սահմանամերձ գետեր» հասկացությունը, քանի որ Հայաստանի Հանրապետության օրենսդրությամբ սահմանված չէ, թե որ գետերն են համարվում սահմանամերձ։ 
2) Հայաստանի Հանրապետության ընդերքի մասին օրենսգրքի 30-րդ հոդվածի 5-րդ մասում լրացվող 9-րդ կետում առաջարկվում է «ընթացիկ տարվա ընթացքում» բառերը փոխարինել «մեկ տարվա ընթացքում» բառերով։


3) Առաջարկվում է Նախագծերի 1-ին հոդվածներում «տվյալ գետի հունից» բառերը փոխարինել «տվյալ գետի հիմնական (սահմանազատված) հունից» բառերով։


	 









1) Չի Ընդունվել:
    Հաշվի առնելով այն հանգամանքը, որ և «սահմանամերձ» և,    «գետեր»  եզրույթների նշանակությունը պարզ է, հետևաբար «սահմանամերձ գետեր» բառակապակցության նշանակությունը հստակության անհրաժեշտություն չունի: 
2) Չի ընդունվել:
Նշված նախագծի  1-ին հոդվածում «ընթացիկ տարվա ընթացքում» բառերը հստակորեն են ներկայացնում այն ժամանակահատվածը, որի ընթացքում իրավախախտման կրկնությունը հանգեցնում է առավել խիստ պատասխանատվության:

3) Չի Ընդունվել:
Նախագծերի 1-ին հոդվածներում «տվյալ գետի հունից» բառերը չի փոխարինվել «տվյալ գետի հիմնական (սահմանազատված) հունից» բառերով, քանի որ առաջարկվող ձևակերպումը  իրավախախտման մտադրություն ունեցող անձի համար կստեղծի Նախագծերի հոդվածներով սահմանված արգելքը շրջանցելու հնարավորություն :

	
2. ՀՀ ազգային անվտանգության ծառայություն
	19.04.2022 թ.

	
	N 11/433

	ՀՀ ազգային անվտանգության ծառայությունը «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ ներկայացրել է հետևյալ առաջարկությունները:
1) «Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծի 1-ին հոդվածում «պաշտոնատար» բառից առաջ լրացնել «կազմակերպության» բառը:
2) «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում «ընթացիկ տարվա ընթացքում» բառերը փոխարինել «ընդերքօգտագործման իրավունքի գործողության ամբողջ ժամկետում» բառերով, 
3)(…)«մարմնի» բառից հետո լրացնել «կամ Հայաստանի Հանրապետության ազգային անվտանգության ծառայության» բառերը:
	 








1) Ընդունվել է:
Կատարվել է համապատասխան լրացում, մասնավորապես «Վարչական իրավախախտումների վերաբերյալ օրենսգրքում լրացում կատարելու մասին» օրենքի նախագծի 1-ին հոդվածում «պաշտոնատար» բառից առաջ լրացնել «կազմակերպության» բառը:
2) Չի ընդունվել:
 «Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծով նպատակահարմար է որպես ընդերքօգտագործման իրավունքը դադարեցնելու հիմք սահմանել իրավախախտումը ընթացիկ  տարվա ընթացքում կրկին անգամ կատարելու զանցանքը :

3) Ընդունվել է:
«Հայաստանի Հանրապետության ընդերքի մասին օրենսգրքում լրացում կատարելու մասին»  օրենքի նախագծի 1-ին հոդվածում կատարվել է լրացում, մասնավորապես՝ «մարմնի» բառից հետո լրացնել «կամ Հայաստանի Հանրապետության ազգային անվտանգության ծառայության» բառերը

	 3. ՀՀ ֆինանսների նախարարություն

	21.04.2022թ.

	
	N 01/11-1/7000-2022

	ՀՀ ֆինանսների նախարարությունն «Հայաստանի Հանրապետության ընդերքի մասին օրենսգրքում լրացում կատարելու մասին»  և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ առաջարկություններ և դիտողություններ չունի: 

	[bookmark: _GoBack] 

	
4. ՀՀ շրջակա միջավայրի նախարարություն
	15.04.2022 թ.

	
	N 1/02.5/6371-2022

	ՀՀ շրջակա միջավայրի նախարարությունը «Հայաստանի Հանրապետության ընդերքի մասին օրենսգրքում լրացում կատարելու մասին» և «Վարչական իրավախախտումների վերաբերյալ օրենսգրքում լրացում կատարելու մասին» օրենքների նախագծերի վերաբերյալ առաջարկություններ և դիտողություններ չունի:
	
	



